
1.0 PILIGU 

Tiŋgbani Namtiɛri taɣibu Sɔŋsim Totopɔŋ tuma ni jɛndi yaɣ’ 

shɛŋa.   

Tuma yaɣi shɛli bɛ ni booni Green Climate Fund (GCF) la nyɛla 

tinduya laɣimgu totopɔŋ din yi United Nations Framework 

Convention on Climate Change (UNFCCC) nima la sani na. GCF 

tuma ŋɔ ʒiɛmi ni di bo liɣiri sɔŋsim n-ti tingban’ shɛŋa fakari nina 

gbubi la ni bɛ zaŋ li n-tum tuun’ shɛŋa din yen sɔŋ taɣi tiŋgbani 

namtiɛri saɣimbu. Di lan baŋsiri lala tingbana ŋɔ zaŋ chaŋ bɛ ni 

yen doli so’ shɛŋa n-ti nya lala liɣiri sɔŋsim ŋɔ, ni bɛ ni lan yen di 

liɣiri maa n-doli so’ shɛŋa din yen mali anfaani n-ti tingbana 

namtiɛri sɔŋsim. Totopɔŋ ŋɔ maa kpami ni di baŋsi niriba ka bɛ 

zo ka che tuun’ shɛŋa din mali barina n-ti tiŋghani namtiɛri, di 

bahi bandi nyoh’ shɛŋa bɛ ni booni “Green House Gas” la.  Din 

bɔŋɔ niŋbu nyɛla bilichinima tuun’ shɛŋa din yihiri daadama nima 

barina shɛŋa din yiri tiŋgbani namtiɛri saɣimbu puuni na.  Tuma 

du’ shɛ ŋa ban ni tooi zani n-deei liɣiri GCF totopɔŋ ŋɔ ni nyɛla, 

tuma du’ shɛŋa ban mali adalichi ni yɛlmaŋli, ka fukumsi nima 

dihi nuu bɛ tuma maa zuɣu, n-ti yɛlmaŋli ni bɛ tuma maa nyɛla 

din mali anfaani n-ti tingbani namtiɛri. Di ni tooi niŋ ka bɛ deei 

liɣiri sɔŋsim totopɔŋ ŋɔ ni ka di nyɛla pini bee laɣipaŋda laasabu. 

Di nia nyɛla, di pu kɔbiga puuni vaabu bupihinunu (50:50) ka di 

chaŋ n-ti sɔŋ tingban’ shɛŋa din na bɔri toontibo la ka bɛ bo biɛr’ 

shɛŋa din ni sɔŋ ka bɛ yi tingbani namtiɛri saɣimbu barina nima 

ni.   

 

Sɔŋsim totopɔŋ ŋɔ Nia nima lee nyɛla dini?    

Tiŋgbani Namtiɛri taɣibu Sɔŋsim Totopɔŋ ŋɔ nia nyɛla di:  

 Di Baligi tulim tiŋgbana din na tiri tooni la ni, ka sɔŋ ba 

ka bɛ kpuɣi so’ pala zaŋ kpa tiŋgbani namtiɛri taɣibu 

barina nima polo. 

 Di taɣi tiɛh’ shɛŋa ti ni mali zaŋkpa biɛhigu baligibu mini 

di kpaŋsibu polo shɛm. 

 Di ti gɔmnanti tuma yaɣa mini sabiila tuma nti pahi 

ʒiɛŋgamazuɣu laɣinsi ka bɛ tooi bɔ soya n-nya tiŋgbani 

namtiɛri taɣibu totopɔŋ sɔŋsim. 

 Di kpaŋsi ninsalinima, daabiligu tuma duri nti pahi 

binnɛma biɛhigu tiŋgbana puuni ka chɛ tiŋgbani namtiɛri 

taɣibu.   

 Ni di taɣi ti tiɛha ka che tuun’ shɛŋa din kpaŋsiri nyɔ’ biɛri 

ka gu ka taɣi namtiɛri.  

 Di tabi sɔŋ “Paris” ni daa gbuni kpalanzuli ni “United 

Nations Framework Convention on Climate Change 

(UNFCCC)” nima n-zaŋ jɛndi tiŋgbani namtiɛri taɣibu 

laɣidibo soya polo la. 

GCF Sɔŋsim Totopɔŋ Bɔbu  

Tuma duri yaɣa ban ni tooi bɔ sɔŋsim totopɔŋ ŋɔ nima sani n-nyɛ: 

sabiila tuma yaɣa, ban tumdi liɛbiginsim tuma nti pahi laɣ’ sɔŋbo 

tuma duri mini ʒiɛŋgama naŋgbanyini laɣinsi. Bɛn lahi pahi n-nyɛ 

tuma balibu pam bɛn be dunia bɔba ni nyaɣa nti pahi ti dundona 

puuni ni tooi nya GCF totopɔŋ sɔŋsim ŋɔ n-tum tuun’ shɛŋa din 

yɛn liɛbigi ka baligi tiŋgbani namtiɛri taɣibu yɛligola tiŋgbana 

puuni.  

Nira ni yɛn niŋ shɛm n-nya sɔŋsim GCFnima sani.  

Nira ni yɛn doli so’ shɛli n-nya Tiŋgbani Namtiɛri Taɣibu totopɔŋ 

sɔŋsim ŋɔ nyɛla yɛlikpeeni. Di wuhimi ni tiŋgbani shɛŋa ban diri 

anfaani ŋɔ ni tooi gahim pii nintiɣili ni be tuma du’ shɛŋa ni ban 

tuma wuligi gili tiŋgbani maa zaa mini ban be tiŋgbani maa yaɣ’ 

shɛŋa ni (di ni tooi nyɛ gɔmnanti tuma duu, Sabiila bee ʒiɛŋgama 

naŋgbanyini laɣinsi). Ban n-ni tooi nya GCF sɔŋsim ŋɔ ka di pala 

so n-gari tooni bɔ li n-ti a. Dimbɔŋɔ n-yɛn chɛ ka tiŋgbani mali 

sulinsi totopɔŋ ŋɔ ni ka kpaŋsi adalichi din yen kpaŋsi sɔŋsim maa 

nyabu ka wuhi tiŋgbani shɛŋa ban nya li maa di gbubbu. 

Gɔmnanti tuma mini sabiila tuma duri sɔŋsim nyabu nyɛla 

yɛlikpeeni din lu n-zahim GCF’s nima daalikawuli zaŋ jɛndi 

tiŋgbani nabaayi zuɤu zanibu polo. 

 

GCF Yɛlikpana Mini Yɛligbahira 

GCF nini kpala yɛlikpana yaɣa dibaanii bɛ ni yɛn ku arizichi niŋ 

shɛŋa ni ka di mali bukaata. GCF tuma nambu puuni, ŋun kpuriti 

tuma maa tu ni o vihi nya yaɣ’ shɛli o ni namdi tuun’ shɛli maa ni 

yɛn mali bukaata n-ti o. 

 

Tuuli teebuli: Yɛligbahira yaɣa dibaanii din mali bukaata ni 

GCF 

 

 

 

M-baligi 
tulim din 

yi...

Niɣilimbuɣim 
mini kpam 

soochi niŋbu

Matuuka 
gɔrim 
puuni

Tuma 
duri mɛbu 

mini 
niɛma 
malibu

Nyɔŋ mini 
Tiŋgbani 
zaŋ ku 
bukaata N-kpaŋsi bini 

biɛhigu din 
nyɛ...

Alaafee, 
bindirigu ni 

kom fukumsi 
niŋbu

N-kpaŋsi 
daadam ʒilɛli 
puuni  biɛhigu

Mɛbumɛbu 
mini biɛhigu 
sochib' pala

Binniɛma 
laɣimbu 

mini di tuma 
balibu

Ghana Tiŋgbani Namtiɛri Taɣibu Shili maalibu soya 

Ghana tiŋgbani namtiɛri taɣibu zaligu mini “Ghana’ National 

Determined Contributions (NDCs)” nyɛla din nia mini GCF nia 

lu n-zahim taba. Di bɔri ni di baligi nyo’ biɛri tiŋgbani namtiɛri 

taɣibu puuni ka kpaŋsi bɔmma ni nyamma so’ pala nti pahi 

biɛhigu toontibo. Tiŋgbani namtiɛri taɣibu zaligu mini so’ chib’ 

pala kpuɣibu ŋɔ nyɛla din tam kanli zuɣu n-doli tiŋgbani namtiɛri 

sɔŋsim.   

 

Sɔŋsim bɔ ka Totopɔŋ maa yɛn mali n-ti Ghana tiŋgbani? 

GCF ŋɔ nyɛla din yɛn tabi sɔŋ tuma duri mini laɣinsi  

 Din doli Ghana tiŋgbani namtiɛri taɣibu zaligu ka di tuma 

wuhi ni di nyɛla din ni tooi sɔŋ m-baligi tulim. 

 Din yɛn sɔŋ yɛligi Ghana tiŋgbani toontibo nia ni kpa 

shɛli. 

 Din yɛn kpaŋsi kpalanzuya gbunibu ni taba, haŋkaya 

deebu ka baligi tiŋgbani namtiɛri taɣibu yɛligola. 

 Din yɛn kpaŋsi paɣaba ka bɛ pahi saawara gbaabu ni. 

 Din saɣi n-ti zalisi ka di ʒe dede ka ni tooi gbubi lala 

sɔŋsim ŋɔ ka bɔbili kani. 

2.0 TUMA DUZUƔU DIN ʒƐ N-TI GHANA TINGBANI 

NAMTIƐRI (NDA) 

Tiŋgbana ban yiko saɣi ni bɛ tooi doli Tiŋgbani Namtiɛri Taɣibu 

Totopɔŋ n-nya sɔŋsim tu ni bɛ kpa tuma duzuɣu din ʒe n-ti Ghana 

tingbani namtiɛri (NDA), din yɛn deeri lahabali n-tiri tiŋgbani 

maa mini GCF tuma duu. “Ghana tiŋgbani tuntumdiba piibu yiko 

nima (NDA)” nyɛla din be tiŋgbani maa mini GCFnima sunsuuni 

n-wuligiri tiŋgbani maa nia nima zaŋ jɛndi bɛ ni kuri arizichi 

shɛŋa n-niŋdi tulim baligibu mini tiŋgbani namtiɛri taɣibu 

toontibo ni. Ghana gɔmnanti nyɛla ŋun piigi “Economic Strategy, 

mini Research Division (ESRD)” tuma yili nima ban be tuma duu 

yaɣili din su laɣidibo fukumsi yaɣili la ni di leegi NDA n-gbuni 

kpalanzuya ni GCF.  

NDA Tuma lee nyɛla dini Ghana tiŋgbani ni?   

GCF talahi tuma ni, NDA sula yɛlikpɛma ayi di puuni: 

 NDA tu ni bɛ dihi bɛ nuu gbaŋ kam zuɣu din sabi m-bɔri 

nintiɣili din yi tuma duri bee nira ŋunkam bɔri sɔŋsim 

(DAEs) totopɔŋ maa tuma duu. 

 NDA tu ni bɛ dihi bɛ nuu gbaŋ kam zuɣu din sabi m-bɔri 

soli ni di tum tuma Ghana tiŋgbani ni. 

Ghana NDA tuma mini di talahi nyɛ shɛŋa m-bɔŋɔ: 

a) Bɛ laɣim gɔmnanti tuma duri din kpa talahi, Sabiila 

tuma mini ban mali yee ʒiliɛli puuni ka bɛ yuli nya yaɣ’ 

shɛŋa di ni tu ni bɛ ku arizichi ŋɔ niŋ. Yɛli ka di zani 

nima nyɛla bini din gbaai gɔmnanti tuma duzuɣiri, 

dundɔna puuni, ban namdi tuma, ban su sabiila tuma duri, 

tuma duri din sɔŋdi liɣiri mini tinsi, n-zaŋ gbaai ban ka 

yiko biɛhigu ni mini paɣaba ban yɛn be miisim ni di yi niŋ 

ka sɔŋsim ŋɔ yɛn tum tuma. Ŋɔnim nyɛla din yi zahira 

viɛnyɛla NDA yɛli ka dizani tuma puuni. 

b) N-kpiriti tuma ka teeri niriba tuun’ shɛŋa din tumdi 

tiŋgbani maa puuni. NDA nyɛla din yɛn tim nuu zaŋ kpa 

tuma nambu ni, ka teeri niriba tuun’ shɛŋa din tumdi 

tiŋgbani maa ni. Di lahi mali kundi din wuhiri tiŋgbani 

namtiɛri taɣibu zalisi ni GCF, bini din gbaai tuun’ shɛŋa 

tiŋgbani ŋɔ ni bɔri ni bɛ zaŋ lala sɔŋsim maa n-tum.  

c) Di ni sɔŋ ka lahabali wuligi paai tuma duri din mali 

dihitabili zaŋ kpa sɔŋsim ŋɔ polo. NDA ni laɣim salo, 

sabiila tuma yaɣa ni ʒiɛŋgama naŋgbanyini laɣinsi ka piigi 

nintiɣili ni be lala tuma yaɣa ŋɔ shɛŋa ni n-ti lala sɔŋsim 

yaɣili ŋɔ. Gbana din yi DAEs nima sani na m-bɔri ni bɛ 

dihi nuu ka di leegi nintiɣili ni be shɛŋa ni, ka bɛ nya 

sɔŋsim, di tu ni NDA ŋma gbaŋ n-tabili li, din wuhuri ni 

bɛ pii ba. 

d) N-wuligi lahabali din wuhiri ni daɣiri ka tuma duri 

mini gban’ shɛŋa bɛ ni sabira ni di ti soli ka bɛ kpuri 

tuma nima n-ti totopɔŋ ŋɔ. Lahabali din wuhiri ni daɣiri 

kani ŋɔ tu ni di yi NDAnima sani na, n-wuhi ni gban’ 

shɛŋa din sabi m-bɔri sɔŋsim ka yi nintiɣili ni be tuma du’ 

shɛŋa ni la nyɛla din doli tiŋgbani maa namatiɛri taɣibu 

mini di baŋsim soya. 

e) M-piigi toondaan nima ban suhu zabira ka niŋ shili 

tabi sɔŋ sɔŋsim shɛŋa din be tiŋgbani maa ni. NDA 

maŋmaŋa ni tooi di anfaani sɔŋsim ŋɔ ni, bee ka piigi tuma 

duri din mali nintiɣili tinduya ni, tiŋgbani ŋɔ yaɣ’ shɛŋa 

ni, gɔmnanti tuma duri, sabiila tuma duri bee ʒiɛŋgama 

naŋgbanyini laɣinsi ban mali nimmɔhi bɛ tuma shee ka bɛ 

mini ba gbuni kpalanzuya.  

N-vihi nya bɛ ni taɣi deei sɔŋsim ŋɔ shɛm ʒiliɛli puuni lu 

zahim bɛ zalisi. N-vihi n-nya bɛ ni taɣi n-deei sɔŋsim ŋɔ shɛm 

ʒiliɛli puuni ka gu ka taɣi zalisi din kpehiri paɣaba saawara 

ni, zalisi din gbubi laɣidibo, ni zaligu kam sɔŋsim tuma yili 

ŋɔ kpamba ni zali, nti pahi tuma ni tumdi chani shɛm ka di 

pala bɛ nini kpala yaɣiyini.  

NDA tumaduu tuun’ shɛŋa din lahi pahi 

Din lahi pahi n-nyɛ NDAnima tuma kamani GCFnima ni 

wuhi shɛm, NDA tuma duu nima tu ni bɛ lahi niŋdi tuun’ 

shɛŋa din doli ŋɔ na: 

 Tuma duu zaŋ n-ti baŋdiba ban yɛrikadizaana 

(TAC). NDA lahi nyɛla tuma duu zaŋ n-ti baŋdiba ban 

yɛrikadizaana (Technical Advisory Committee) ka bɛ 

tuma nyɛla bɛ yɛn boonila laɣinsi n-tiri lala baŋdiba 

ŋɔ ka tabira sɔŋdi ba (TAC) ka bɛ tuma chani viɛnyɛla. 

 Tuma Kaabu.  Tuma duu ŋɔ ni tooi gili kaai tuma 

duri din mali dihitabili ni tumdi tuun’ shɛŋa din yɛn 

sɔŋ ka bɛ dihitabili kadama bɛ taɣi deei sɔŋsim ŋɔ di 

ni tu ni bɛ deei li shɛm ʒiliɛli puuni ni Ghana toontibo 

zalikpana ni nyɛ shɛli tuma maa piligu hali ni di 

bahigu.  

 Gbana sabbu n-wuhiri biɛhigu ni chani shɛm yuuni 

kam puuni 

NDA tu ni bɛ sabiri gbana yuuni kam puuni din wuhiri 

tuun’ shɛŋa bɛ ni zaŋ sɔŋsim ŋɔ tum Ghana tiŋgbani 

ni chani shɛm. 

 NDA lahi tu ni bɛ deeri lahabali din kpini Ghana ban 

nya sɔŋsim ŋɔ sani ka zaŋ Ghana zuliya yɛltɔɣa n-niŋ 

lahabali churi puuni, n-wuligiri lahabali zaŋ jɛndi 

tuun’ shɛŋa din tumdi polo. 

 NDA tuma duu lahi tu ni bɛ baŋsiri niriba GCF tuma 

soya ni nyɛ shɛli, din bɔri binshɛŋa, muɣisigu din beni 

mini bɛ tuma soya zaŋ jɛndi sɔŋsim ŋɔ n-tiri Ghana 

bilichini nima mini yɛlikadizani nima. 

 Tuma duu ŋɔ tu ni bɛ vihi gbana din sabi m-bɔri 

sɔŋsim ŋɔ pɔi ka naan yi zaŋ li n-ti NDATAC. 

 Tuma duu ŋɔ tu ni di laɣindi niriba ka baŋsiri ba di ni 

tu shɛm, n-kpɛhi asanzali nima nuu ni di yi kpa talahi, 

zaŋ kpa bɛ ni yɛn sabi gbana m-bo sɔŋsim shɛm ka 

bɔbili ku beni. 

Din pahi bɛ tuma ni, talahi n-nyɛ li zaŋ ti tuma duu ŋɔ nima ni bɛ 

kpaŋsiri tuma duri din be tiŋgbani ŋɔ puuni kɔba ni, bini din gbaai 

tiŋgbani maa ni yɛn zaŋ yiko shɛli m-baŋsi ka ni tooi zani n-tuhi 

zalisi ka gu ka taɣi ʒiliɛli, din yɛn sɔŋ ka tiŋgbani tooi mali soli 

zaŋ kpa sɔŋsim ŋɔ polo. 

GHANA NDA BIƐHIGU 

NDA tuntumdiba nyɛla ban be Ghana laɣidibo tuma duu ka bɛ 

tuma biɛhigu doli kaman di ni  pe n-do teebuli din do gbinni ŋɔ. 

Bɛ niŋla lala ni di chɛ ka bɛ tuma bi kpaɣiri taba, ka lahi kpaŋsi 

ka ʒiɛyimtali be tuma maa ni. NDA tuma ni pe shɛm nyɛla din 

gbaai tuma duri yaɣa din doli saha, ŋ-guri ka taɣiri ka tabiri sɔŋdi 

NDA zaŋ kpa GCF tuma soya ni bɛ ni bɔri ni bɛ ku arizichi shɛli 

n-niŋ saha taɣibu ni. 

 

Teebuli din pahi ayi: Ghana NDA biɛhigu 

Baŋma: NDA tuma duu nyɛla ban chɛ ka lahabali paari tuma 

yaɣili maa kpambala ka o mi chɛ ka lahabali yiri tuma duu maa 

kpɛma sani m-paari gɔmnanti kpambala ŋun su laɣidibo yaɣili. 

NDA Tuma gbubbu soya 

NDA tuma yaɣa ŋɔ nyɛla din nam shɛli, ka di nia nyɛla di sɔŋ 

nam zalisi din yɛn gu ka taɣi li, saawara gbaabu ka tabiri sɔŋdi 

zaŋ jɛndi GCF tuma soya polo. Di tuma yaɣa maa n-do gbunni 

ŋɔ. 

Tiŋgbani ŋɔ ni ti tuma du’ shɛŋa yiko (National Designated 

Authority) 

Laɣidibo sochibisi mini baŋdiba ban niŋdi vihigu yaɣa 

(Economic Strategy, and Research Division) (ESRD) din be 

tiŋgbani ŋɔ laɣidibo tuma yaɣili la n-nyɛ tiŋgbani ŋɔ nima ni 

ESRD ŋɔ nyɛla din be tiŋgbani ŋɔ laɣidibo tuma yaɣili la dundɔŋ 

ni, din gbubi ka yuuni GCF tuma soya Ghana tiŋgbani ni ka lala 

tuma yaɣili ŋɔ kpɛma nyɛ ŋun tabiri sɔŋdi li. Saawara kam din tu 

ni di gbaai zankpa ban tu ni bɛ nya sɔŋsim DAEs ŋɔ mini ban 

namdi tuma yi yɛn niŋ, tu ni NDA nima dihi nuu di zuɣu. Lahabali 

ni yi ti NDA yaɣili kpɛma sani na, n-yɛn che ka lahabali paai 

Tiŋgbani ŋɔ laɣidibo fukumsi yaɣili kpɛma zaŋ kpa GCF polo. 

Baŋdiba ban yɛrikadizaana (Technical Advisory Committee) 

Baŋdiba ban yɛrikadizaana (TAC) nyɛla ban zaashee timisa ka bɛ 

bɔri saɣisigu n-tiri namtiɛri taɣibu sɔŋsim yili nima Ghana 

tiŋgbani ni. Bɛ tuma piligu nyɛla bɛ bɔ zalisi din yɛn gu ka taɣi 

NDA ka lahi niŋ vihigu din ʒe dede, ni saɣisigu zaŋ kpa, nintiɣili 

mini sɔŋsim tibu tiŋgbani ŋɔ puuni. 

Niriba ban be TAC puuni 

TAC nyɛla tuma yaɣa pam ni laɣim nam shɛli, ka NDA lee yɛn 

nyɛ bɛ daambalo. Ninvuɣ’ pia ni yini (11) n-yɛn be laɣiŋgu ŋɔ 

puuni n-ʒe n-ti tuma duri yaɣa, sabiila tuma yaɣili nti pahi 

naŋgbanyini laɣinsi din be ʒiliɛli puuni (ban yɛn ʒe n-ti namtiɛri 

taɣibu yaɣa). Ban be laɣiŋgu maa ni n-nyɛ: 

 Laɣidibo fukumsi tuma duu yaɣili (Daambalo) 

 Tuma duu yaɣili din su tiŋgbani, tabibi mini lɛbiginsim 

(MESTI) 

 Tuma duu yaɣili din yuuni lɛbiginsim (NDPC) 

 Bimbila tuma din be Pukparilim tuma duu yaɣili  

 Tuma duu din su paɣaba mini bihi toontibo ka lahi yuuni 

nandaamba  

 Tihi ni nyɔŋ 

 Kpam mini niɣilimbuɣum tuma yaɣili 

 Tuma din guri ka taɣiri tiŋgbani namtiɛri (EPA) 

 Tuma duu din su Dundɔna mini Tiŋkpansi liɛbiginsim 

(MLGRD) 

 Sabiila tuma yaɣili 

 Naŋgbanyini laɣinsi din be ʒiliɛli puuni 

Din yɛn sɔŋ ka yɛllikam saawara din gbaari maa mali nuu timbu 

sokam sani, NDA nyɛla ban yɛn gahi nuu boli asanzali nima, 

paɣaba mini laɣinsi din kpa talahi. 

TAC Tuma mini Talahi shɛŋa din ʒe bɛ zuɣu 

TAC nyɛla din guri ka taɣiri zalisi ka baŋsiri niriba din yɛn che 

ka biɛhigu chaŋ viɛnyɛla zaŋ jɛndi arizichi ku n-niŋ namtiɛri 

taɣibu ni, di bahi bahindi din kpini GCF. TAC nyɛla ban kpuɣiri 

so’ viɛla ka chɛ ka bɛ puha yoori gɔmnanti mini ʒiɛŋgama 

naŋgbanyini laɣinsi nti pahi sabiila tuma yaɣa ka bɛ tooi zaŋ 

namtiɛri taɣibu sɔŋsim din be Ghana n-kuri bukaata. TAC tuma 

mini di talahi nima n-nyɛ: 

a. Zalisi nambu zaŋ n-ti NDA zaŋkpa yɛl’ pala mini arizichi 

ku n-niŋ namtiɛri taɣibu ni, ni di nia nima palibu soya. 

b. So’ viɛla bɔ n-ti Ghana tiŋgbani mini tinduya ni kuri 

arizichi shɛli niŋdi pɔhim din ka yaa mini namtiɛri taɣibu 

zani tuhi Ghana tiŋgbani ni. 

c. N-niŋdi vihigu ka tiri saɣisigu zaŋ kpa sɔŋsim gbaŋ shɛŋa 

din sabi n-ti NDA ka yi tuma duri din mali dihi tabili 

puuni la na. 

d. N-kpaŋsiri ka tabiri sɔŋdi tuma duri yaɣa ka bɛ niŋ 

nimmohi m-bahi bɛ ni mali GCF sɔŋsim tumdi tuun’ 

shɛŋa zuɣu ka di doli tiŋgbani zalisi mini sochibisi. 

e. N-sɔŋ ka zalisi nya naba zani ka bɔ naŋgbanyini niŋ tuma 

duri puuni, n-kpaŋsi ka che ka bɛ gbuni kpalanzuya. 

f. N-kpaŋsi bɛ puha yoobu mini kpalanzuya gbunibu 

asanzali nima sunsuuni. 

 Namtiɛri Biɛhigu Taɣibu Laɣiŋgu (National Climate Change 

Steering Committee)  

Namtiɛri biɛhigu taɣibu laɣiŋgu (NCCSC)” nyɛla tuma duri yaɣa 

laɣinsi ka di tuma nyɛ di yuuni ka taɣiri bɛ ni mali namtiɛri taɣibu 

tumdi tuma shɛm Ghana ŋɔ. NCCSC nyɛla MESTI nima ni gbubi 

shɛli. Lala laɣiŋgu ŋɔ nyɛla din gbaai tuumba ban yi tuma duri ni 

na, Yunivɛsitinima, vihigu tuma duri yaɣa, sabiila tuma yaɣa nti 

pahi NGO nima, ka fukumsi tuma duri nuu pa bɛ zuɣu. Di ni niŋ 

ka TAC tuma nyɛ zalisi gu ka taɣi mini niriba baŋsibu la, NCCSC 

mi bɔrila soya ka bɔri saɣisigu n-tiri NDA. NCCSC nima mali 

soli ni bɛ labi vihi zalisi mini tuma nima ka di sɔŋ ka tiŋgbani nia 

nima pali. NCCSC nima tuun’ kpɛma ŋɔ zuɣu, NDA tu ni di tiri 

ba lahabali zaŋ jɛndi GCF tuuni kam polo. 

NDA nima Kpalanzuya Gbunibu mini Asanzali nima 

Laɣimbu 

Tiŋgbani namtiɛri totopɔŋ sɔŋdila tiŋgbana din tiri tooni ka wuhi, 

ni di nyɛla din kpaŋ di maŋa zaŋkpa lɛbiginsim polo lala tiŋgbana 

ŋɔ puuni. Niriba mini tinsi din be tiŋgbani shɛŋa din yɛn deei GCF 

sɔŋsim ŋɔ tu ni bɛ mali yee din kpɛma n-wuhiri bɛ ni bɔri ni bɛ 

tiŋgbani liɛbigi yaɣ’ shɛŋa din lu n-zahim bɛ yɛlibɔra mini bɛ ni 

yuri binshɛŋa. 

Dimbɔŋɔ puuni, asanzali nima zaa ban kpini saha taɣibu sɔŋsim 

ŋɔ ka gɔmnanti, sabiila tuma yaɣa, tinsi ban diri di daanfaani ni 

ʒiɛŋgamanima nyɛla ban yɛn pahi GCF gbaabu ni din yɛn yi tuma 

duri yaɣa, ni saawara gbaabu soya din yɛn wuhi ni bana n-su li. 

Pɔi ka lala sulinsi ŋɔ tooi nya, naɣila bɛ laɣinla asanzali nima ban 

kpa talahi saha taɣibu laɣidibo ni bee GCF gbaabu soya ni n-doli 

bɛ tuma ni nyɛ shɛŋa, bɛ ni bɔri shɛli nti pahi bɛ ni yɛn tooi niŋ 

shɛli. 

3.0 TUMA DURI DIN MALI DIHITABILI NI NUU 

DIHIBU SOYA 

Tuma Duri din mali dihitabili 

GCF bɛ kpuriti tuma bɛ zuɣu, amaa bɛ gbundila kpalanzuya ni 

tuma duri din mali dihitabili. Tuma duri din mali dihitabili ni tooi 

nyɛ sabiila dini, gɔmnanti, ʒiɛŋgama, tiŋgbani puuni tuma duri, 

tiŋgbani yaɣa bee tuma duri din be tinduya bɔba ni yaɣa ka bɛ 

tuma yi polo, zaŋ jɛndi namtiɛri taɣibu tuma nima din yɛn zaŋ n-

ti GCF. Di lahi tu ni bɛ mali GCF ni bɔri binshɛŋa din gbaai 

laɣidibo polo yɛlibɔra, ʒileli mini biɛhigu yɛlibɔra, nti pahi 

ninsala nama(gender) ni nyɛ shɛli. Tuma duri din mali dihitabili 

sabiri sɔŋsim gbana, ka di nyɛla NDA nima saawara puuni bee 

toondaannima saawara puuni, zaŋ jɛndi tiŋgbani kam ni bɔri 

sɔŋsim shɛŋa zaŋ kpa namtiɛri taɣibu polo. Bɛ ni bi dihi bɛ nuu 

tuma du’ shɛŋa zuɣu tu ni bɛ gbuni kpalanzuya ni tuma duri din 

mali dihitabili di yi niŋ ka bɛ yɛn zaŋ bɛ gbana din sabi bɔri 

sɔŋsim n-ti GCF. 

Bo n-lee nyɛ nuu dihibu?   

Nuu dihibu nyɛla so’ shɛŋa tuma duri ni yɛn doli n-wuhi ni bɛ 

mali yiko mini dihitabili din yɛn gbubi tiŋgbani yɛlibɔra n-doli 

sɔŋsim tibu ni bɔri shɛm. Pɔi ka sɔŋsim tooi yi GCF nima sani na, 

NDA nima n-yɛn vihi ka tim m-pii tuma duri din be duniya bɔba 

ni yaɣa n-dihi bɛ nuu. Pɔi ka bɛ yɛn dihi nuu ka a ni tooi nya 

sɔŋsim ŋɔ, GCF tuma duu yili nima yɛn maala bɛ ni n-vihi gban’ 

shɛli din sabi m-bɔri sɔŋsim n-nyaa ŋun sabi li maa yiko paai GCF 

nima zalisi ni wuhi shɛm, nti pahi tiŋgbani mini ʒiliɛli ni bɔri 

shɛm (ESS) ka zaŋ paɤiba n-kpɛhi saawara ni. 

Ŋuni n-ni tooi sabi ka bɛ dihi nuu ka o nya sɔŋsim DAE? 

Sɔŋsim din yiri GCF na yɛn kpɛla tuma duri din mali dihitabili 

(AEs) ka bɛ zaŋ li tum tuma.  

Tuma duu kam, bini din gbaai gɔmnanti mini sabiila nti pahi 

ʒiɛŋgamazuɣu tuma duri din be Ghana ban yiko saɣi ni bɛ sabi n-

nya soli n-leei tuma duri din ni tooi nya sɔŋsim DAE. Lala tuma 

duu ŋɔ tu ni di: 

a) Kpa n-doli Ghana zalisi. 

b) Tooi mali tuma zalikpana mini di soya 

c) Tooi wuhi di yiko mini milinsi zaŋ jɛndi tuma kpabu 

polo. 

Din lahi pahi, tuma duri ban ni tooi nya sɔŋsim ŋɔ zaa DAEs tu 

ni bɛ yiko paai zalisi ni wuhi shɛm nti pahi tiŋgbani mini ʒiliɛli ni 

bɔri shɛm, ni daadam nama(gender) zalisi, din yi zahara doya 

shɛm GCF tuma yili zalisi mini di soya kundi ni, hali zaŋ kpa 

tiŋgbani yɛlibɔra sɔŋsim nyabu totopɔŋ ŋɔ ni. 

Wula ka Tuma duri ni tooi Sabi m-bɔ sɔŋsim ka so nuu bi kpe 

dini?  

So shɛli nira ni yɛn doli n-sabi m-bo sɔŋsim ka so nuu bi kpe dini 

nyɛla yɛlikpiɛŋ zaŋ n-ti Tiŋgbani namtiɛri Taɣibu Totopɔŋ. Di 

wuhimi ni tiŋgbani shɛŋa ban yɛn deei li ni tooi piigi tiŋgbani 

puuni mini tiŋgbani yaɣa tuma duri (dini tooi nyɛ gɔmnanti, 

sabiila bee ʒiɛŋgamazuɣu tuma duri) ban yɛn tooi nya GCF 

sɔŋsim ŋɔ ka so nuu bi kpe dini. 

Kpalanzuya gbunibu ni NDA nyɛla bɛ ni kpaŋsiri shɛli pam. 

Tuma duri ban bɔri ni bɛ nya sɔŋsim ŋɔ ka so nuu bi kpe dini tu 

ni bɛ kpuɣi so’ chibisi din do gbuni ŋɔ.  

1. Bɛ mali “shɛhira gbaŋ din wuhiri ni bɛ pii ba” ka di yi 

tuma duu ban su lala tuma yaɣili ŋɔ nima sani na (NDA). 

2. Bɛ nya pɔhim zuɣu tuma yaɣili din mali dihitabili (OAS) 

din yi GCF nima sani na 

3. N-laɣim gban’ shɛŋa din sabi bɔri sɔŋsim ŋɔ ka di doli 

GCF ni doli so’ shɛŋa n-tiri soli. 

4. N-zaŋ gban’ shɛli din sabi m-bɔri sɔŋsim ŋɔ n-ti GCF ka 

yo di nuu dihibu farigu 

5. N-saɣi n-ti ka GCF vihi bɛ gbana din nyɛ tuuli I mini din 

pahiri ayi II 

6.  (“AMA”) labi vihi li 

Tiŋgbani bɔba ni yaɣa tuma duri tu ni di nya soli din yi GCF nima 

sani na bɛ yiko yi tooi paai di ni tu shɛm kamani di ni wuhi shɛm 

teebuli din pahiri ayi puuni ka NDA tuma duu nima pii ba. Soli 

tibu zaŋ jɛndi tiŋgbani bɔba ni yaɣa tuma duri ban ni tooi nya 

sɔŋsim ka so nuu ku kpe dini nyɛla ban ni tooi sɔŋ tiŋgbana ka di 

tooi: (i) Kpaŋsi tiŋgbani bɔba ni yaɣa tuma duri; (ii) N- kpaŋsi 

tiŋgbani ka di zani di nabaayi zuɣu ni kahigiri suŋ; (iii) M-mali 

tuma nima mini di soya zali; (iv) N-kpaŋsi ka bɛ yuli du tinduya 

ni; nti pahi (v) Ka bɛ mini GCF ni tooi tum ka so nuu ku kpe bɛ 

sunsuuni. 

Zalisi din Gbubi totopɔŋ ŋɔ Sɔŋsim: Zalisi din gbubi sɔŋsim ŋɔ 

du m-bala dimbɔŋɔ nima; nira ni tooi wuhi arizichi shɛli nira ni 

yɛn ku n-niŋ di puuni yaha, ni nira ni nya arizich shɛli zaa tu ni di 

mali kahigibu ka ne n-doya viɛnyɛla, ka daɣiri ka di gbubbu ni di 

lahi tu ni di du n-tam zalikpana zuɣu, ka nira ni tooi nya lahabali 

zaŋchaŋ di gbubbu polo. Saha shɛli kam di tu ya ni nintiɣili be 

sɔŋsim ŋɔ zaŋ tum tuma ni, ka mali shɛhira din mali yambahiŋga 

ni, nyɔri ni achiika. GCF sɔŋsim ŋɔ lahi tu ni tuma duri kam ban 

yɛn nya sɔŋsim ŋɔ kpaŋmaŋa yi polo ka daɣiri ka di ni ka tom doli 

zalisi din ni bɔ gubu ka taɣi binyɛra yoli bahibu, aliguufu nti pahi 

gubiɛri mini fɔɣiri dibu tuntumsa biɛhisi ni zalisi mini sochibisi 

nti pahi kaya ni taada din ni tooi kpaŋsi yɛlimaŋli ka che ka tuma 

niɛ. 

Dihitabili Tuma Bɔbu Sochibisi    

Tuma duu kam din bɔri sɔŋsim tumi ni bɛ sabi gbaŋ talim ti GCF 

pɔhim zuɣu sɔŋsim tuma yaɣili din mali dihitabili nima 

(Accreditation System), ka di lu n-zahim daliri shɛli tuma ŋɔ 

dihitabili tuma yaɣili nima sochibisi ni wuhi ni tingbani namtiɛri 

taɣibu sɔŋsim totopɔŋ ni kpa ni daliri shɛli zuɣu. Tiŋgbani bɔba 

ni yaɣa tuma duri din nyɛ ʒiɛŋgamazuɣu mini gomnanti tuma duri 

din sabiri gbaŋ bɔri ni bɛ dee dihitabili tuma gbaŋ tumi ni bɛ pii 

gbaŋ din yi tiŋbani tuma duri zalisi ni saɣiti din wuhiri ka pahiri 

dihitabili gbaŋ deebu sochibisi maa ni. Ban deeri ban sabi na bɔri 

dihitabili gbaŋ tibu soli n-nyɛ GCF sɔŋsim ŋɔ niŋdi li mi n-doli 

sahasaha. Di ka saha shɛli din mɔŋ ni nira di sabi bɔ dihitabili tibu 

soli gbaŋ ŋɔ. Tiŋbani ŋɔ nima ban gbaami ni di yɛn dolila tuma 

sochibisi soli bɔbu din lunzahim GCF sɔŋsim dihitabili sochibisi 

maa. Tuma duri ni tooi kpuɣi di nia bee ka NDA bɔli tuma duri 

ban bɔri di sɔŋsim tiŋgbani ŋɔ ni ka bɛ yina ti doli zalisi soli kpaɣi 

bɔ li ka bɛ pii ba ka so nuu bi kpe di puuni (DAEs). Sochibisi 

dibaanahi ka nira ni tooi doli: 



23 
 

1.  Tuma duri ni tooi yina m-bɔ li ti bɛ maŋa, gɔmnanti gba 

ni tooi m-pii tuma duu m-bɔ li ti ba 

2. Ban gba sabi ti pɔhim zuɣu bɔra 

3. Bɛni vihi ka dihi tabili ka saɣi ti tuma du’ shɛŋa 

4. Ban doli zaligu ni saɣi ti so’ shɛŋa. 

Tuma duri din mali dihitabili maŋa vihibu soya  

GCF sɔŋsim yaɣili nyɛla din bɔ so’ shɛŋa din ni tooi sɔŋ laɣinsi 

ka bɛ tooi baŋ ka bi ku bɛ saha bee bɛ arizichi n-tooi daŋ baŋ 

kadama bɛ nyɛla bɛn dihi tuma du’ shɛli tabili ka bɛ ni nyɛ sɔŋsim. 

Tuma duri din mali dihitabili maŋa vihibu yaɣili soli ni tooi nya 

yaɣili ŋɔ 

https://www.greenclimate.fund/accreditation/self-assessment     

4.1 NIRA NI YƐN DOLI SO’ SHƐLI NYA GCF 

SƆŊSIM 

Ghana tiŋgbani ŋɔ ni, nira ni tooi kuli nya sɔŋsim soochi ka so 

nuu bi kpe di ni, di yi niŋ ka nira sabi gbaŋ ti GCF nima m-bɔri 

sɔŋsim. 

Teebuli din pahi bunu zuɣu 5: soya zaŋ chaŋ sɔŋsim bɔbu totopɔŋ 

N-yuli nya tuuni 

N-sabi gbaŋ din bɔri 

sɔŋsim ti NDA gbaŋŋmari 

tali tuma duu yaɣili  

N-deei gbaŋ din ku tooi 

zaɣisi n-yi bɛ tuma duu 

yaɣili kpɛma sani na   

Tuma labi vihi   

N-saɣiti/ 

N-tiri wuhi 

Gbaŋ din ku tooi zaɣisi 

N-zaŋ gbaŋ din sabi bɔri 

sɔŋsim ti GCF 

Talahinima  

AEs 

AEs/NDA 

NDA gbaŋŋmari tali yaɣili  

NDA/TAC 

NDA/TAC 

NDA 

NDA/AEs 

Sodoligu 

GCF daabiligu Sochibisi 

GCF sɔŋsim tuma mini di tuma soya nyɛla: 

 Ni di yɛligi di sɔŋsim 

 N-kpaŋsi di biɛhigu taɣibu 

 Ka kpaŋsi lɛbiginsim toontibo ni di nyɔri dibu 

 Ka yuli nya tingban’ shɛŋa ban di anfaani maa yɛlibɔra 

zuɣu 

 Ka kpaŋsi tiŋgbana maa maŋmaŋa sulinsi 

 Ka tooi nya arizichi maŋ sulinsi 

BƐ NI KU TOOI ZAƔISI GBAŊ SHƐLI DIN SABI BƆRI 

SƆŊSIM 

NDA nima yi sabi gbanpara n-tabili sɔŋsim bɔbu gbana zuɣu, di 

wuhiya ni bɛ dihi bɛ nuu sɔŋsim bɔbu maa ni. Di daliri nyɛla bɛ 

chɛ ka bɛ tuma neei ka lahi doli gɔmnanti tiŋgbani leginsim 

sochibisi. Dini tooi niŋ ka di nyɛla gɔmnanti tuma duu, sabiila, 

bee ʒɛngama tuma duu n-sabiri bɔri lala sɔŋsim ŋɔ. 

Nianima zaŋ jɛndi gbana din sabi bɔri sɔŋsim ka ku too zaɣisi   

Bɛ ni ku tooi zaɣisi arizichi bo n-ti gbaŋ shɛli din sabi bɔri sɔŋsim 

mɛmi n-tam nia dibaayi zuɣu: 

 Ni di kpaŋ di maŋa ka tuun’ shɛŋa din yɛn tum Ghana 

tiŋgbani ni lu n-zahim tiŋgbani maa liɛbiginsim toontibo 

nianima, nti pahi 

 Ni di ti soli ka Ghana mulichi tooi zaɣisi barina shɛŋa 

GCF tuma ŋɔ ni yɛn mali zaŋ ti bɛ ʒileli ni. 

Gbampara Din Sabi Bɔri Totopɔŋ Sɔŋsim Ka Bɛ Ku Tooi Zaɣisi   

Di nyɛla zaligu ni NDA di zaɣisi gbaŋ shɛli din sabi bɔri sɔŋsim 

din mali nintiɣili m bɔri sɔŋsim GCFnima sani. Dinzuɣu bɛ 

ŋmarila gbampara n-tabidi bɛ ni sabi gbaŋ shɛli kam m-bɔri 

sɔŋsim GCFnima sani n-wuhi ni gbana maa doli tiŋgbani zalisi. 

Di yi niŋ ka a yɛn zaŋ gbaŋ din sabi bɔri sɔŋsim n-ti GCFnima ka 

NDA gbampara bi pahi di dizuɣu, bɛ ni labsi gbaŋ maa na dama 

NDA nima bi sabi gbampara n-tabili li. Di yi niŋ ka biɛɣu pihita 

sunsuuni ka NDA bɛ tooi labsi gbampara nti GCFnima, lala gbana 

maa ku lahi tum tuma. Ka NDA tumayilinim ni sabi gbaŋ n-che 

ka a baŋ ni a gbaŋ maa ku lahi tum tuma. Bɛ yi ti saɣi ti gban’ 

shɛli di wuhiya ni: 

(a)  Gɔmnanti nyɛla ŋun saɣi n-ti gbaŋ’ shɛli di ni sabi bɔri 

sɔŋsim maa 

(b)  Gbaŋ din sabi n-ti m-bɔri sɔŋsim maa nyɛla din lu n-zahim 

tiŋgbani maa yɛlibɔra soya  mini bɛ shilimaalibu, ka 

wuhi ni ʒeyimtali nyɛla din tum tuma; nti pahi 

(c)  Gbana din sabi n-ti m-bɔri sɔŋsim nyɛla din lunzahim 

tiŋgbani zalisi din kpa talahi n-doli totopɔŋ tiŋgbani mini 

ʒilɛli biɛhigu ni chani shɛm.  

Yɛlkpiɛŋ din wuhiri ni bɛ ku tooi zaɣisi nira gbaŋ 

Din yɛn che ka tuma tum viɛnyɛla ka ti gbampara pa dinzuɣu, di 

tuya ni di lu n-zahim GCF mini tingbani zalkpana pɔi ka GCF 

kpamba naan dihi bɛ nuu dizuɣu. NDA tu ni bɛ vihi n-che ka gbaŋ  

kam din nyɛ bɛ tuma gbaŋ n-yiri tiŋgban’ shɛŋa ni bɛ mini ban 

tumda zalisi doli taba. Din pahi, di tu ni GCFnima daabiligu mali 

solɔɤu ka di ni tooi doli zaŋdi yɛlibɔra paari GCF kpamba ka bɛ 

saɣi ti li. 

Sochibisi din wuhira zaɣa niŋbu din bi tu ni nira tum dim biɛ. 

Tuun shɛli bi tu ni di bɔ yɛli palli din ni niŋ tiŋgbani chuuta, n-

saɣim arizichi, ŋarigu bee m-bɔli nira yoli. 

Saɣi ti Taba. NDA tu ni di saɣi ka tuuni kam n-doli tiŋgbani 

namtiɛri mini di gu ka taɣi zalisi ni zalikpan’ shɛŋa din zaa ʒe 

dede, nti pahi tuun’ shɛŋa din zaa gbubi di laɣidibo yaɣili ni ban 

nyɛ sunsuuni daabihi la, di yi niŋ ka lala niriba yi beni. 

Yɛlimaŋli mini lahabali wuligibu. Di tu ni NDAnima che ka 

tuma maa tumdi doli yɛlimaŋli din kpini tiŋduya ni ha tuma ni 

chani shɛm ka chɛ ka di lahabali be polo ni ka sokam ni tooi nya 

li, hali nti pahi sunsuuni daabihi tuma gbubbu yaɣilinima. Di tu 

ni sokam mali tuma ŋɔ lahabali ka di lahabali yirina di ni tu saha 

shɛli m-mali tiri lahabali churi yilinima ni bali shɛŋa ni din tu ni 

sokam wum ka tuma maa kuri bukaata. 

Di zaŋmi gomnanti tuma duri yaɣa pahi. Di bi tu ni tuma maa 

kuli bela tiŋgbani ŋɔ NDA la yaɣili maa kɔŋko nuuni. Ŋmahinli, 

fukumsi kpambali ŋun su tiŋgbani namtiɛri mini di lɛbiginsim, 

tuma duu din su saha taɣibu yaɣili ni dundɔŋni gomnanti tuma 

duri yaɣa gba tu ni di nuu be saawara ni zaŋ chaŋ di tuntumsa 

polo. 

Asanzanima saawara niŋbu mini bɛ nuu timbu. Di tu ni 

saawara be salo sunsuuni kamani tiŋgbani zalisi soli ni wuhi 

shɛm. Di lahi tu ni salo pam nuu be saawara puuni ka lunzahim 

tunduya polo tuntumsa ni nyɛ shɛm ka saɣiti ka di pala varisigu 

bee dabiɛm kpɛhibu be la di puuni. 

Zali shɛŋa din gbubi li. Tuma ŋɔ tu ni di lunzahim tiŋgbani ŋɔ 

zalisi mini tinduya ni zalisi ni wuhi shɛm, amaa ka bi mɔŋ ka che 

zalisi din wuhiri paɣaba gaŋbugaŋbu, “Stockholm” zaligu, “Basel 

Ban, Rotterdam” zaligu, mini zaligu din wuhi tini kpini taba 

biɛhigu ni shɛm. 

Daadam nama ni paɤiba saawara malibu (gender) yɛlgbahira  

Tiŋgbana namtiɛri taɣibu nyɛla din muɣisiri dabba mini paɣaba 

zaa amaa Paɣaba ka tiŋgbani namtiɛri taɣibu tooi nahindi pam. 

Tiŋgbani namtiɛri sɔŋsim nyɛla din nia gbubi ni di bɔ arizichi 

shɛli din yɛn kpaŋsi paɣaba biɛhigu lɛbginsim din yɛn che ka 

gaŋbu ku be paɣaba toontibo kpaŋsibu puuni. Tumaduri mini di 

tuma yaɣa zaa tu ni di tumdi doli din yɛn bɔ faako ti tiŋgbani 

namtiɛri zaŋ ti paɣaba mini dabba sunsuuni. GCF nyɛla din yɛn 

bɔ arizichi shɛli din yɛn sɔŋ paɣaba zaŋ chaŋ tiŋgbaŋ namtiɛri 

taɣibu polo ka bɛ nini kpa luɣishɛŋa paɣaba gaŋbugaŋbu ni zooi 

pam zaŋ chaŋ biɛhigu taɣibu polo. 

 




